
DEFENTSIBATIK 
OFENTSIBARA 

JOXE AZURMENDI 

Orain ez dugu eus-
kara «salbatu» egin nahi, 
indartu eta hedatu egin 
nahi dugu. Gobernuaren 
eta instituzioen indarraz 
baliatu nahi dugu haren 
alde. Beraz, Estatuaz 

Baina inposaketarik 
ere ez dugu nahi: indar 
sozialen espektro guz-
tiak onartzen eta apoia-
tzen duen ekintza zabal 
bat nahi dugu (ez «aber-
tzaleona» bakarrik. 
abertzale hitzaren zen-
tzu meharrean). Euskadi 
osoa eta Euskadin denok 
bat eginda. 

Beraz, hemengo Al-
derdien eta indar sozial 
guztien oinarrizko abert-
zaletasun bat eta kolabo-
rantza espero dugu eus-
kararen alde. 

Ez dakit itxaropen 
hau errealista gertatuko 
ote den: dena dela, orain 
Alderdi denek abertzale 
edo euskaltzale aitor-
tzen dituzte beren buru-
ak, euskararen plantea-
menduak hori deskuida-
tzerik ez dauka. Eta, 
gero. tradizio abertzale 
edo euskaltzale gutxiko 
zenbait Alderdi eta jende 
eginkizun horretaz des-
preokupatuko balitz ere, 
planteamendu zabal bat 
egitea tokatzen da orain, 
berez edozeinek onartu 
ahal dezan, interesik 
egiaz baldin badu. Hala 
behar du, komenentzia 
politikoengatik baino 
gehiago, egitekoaren na-
turagatik beragatik batez 
ere. 

Bigarren, orain arte 
interesatzen ez zitzaio-
nari ere interesatzeko 
moduko planteamendua 
bilatu baharko genuke. 
Gure historia bereziaga-
tik, hemen egon den di-
kotomia klasikoagatik 
eta, Alderdi batzuk (so-
zialistak) euskararenga-
tik ez ziren deus ardu-
ratu ohi. Beste plante-
mendu batzuekin 
gehiago interesatuko al 
diren. nik neuk behintzat 
ez dakit. (Hor kontu 
asko sartzen da: base so-
ziala, interes elektora-
lak. Alderdien arteko 
diferentzia—legeak, 
etab.). Baina berez ho-
rien logikan ere intere-
satzen duten plantea-
menduak egin beharko 
dira. ateak inori aldez 
aurretik ez hersteko. Eta 
ezin espero genezakee-
lako. besteak guri intere-
satzen zaizkigun lanetan 
enpeinatzea, berei ezer 
interesatu ezta ere. 

Eta. azkenik, de-
fentsibatik ofentsibara 
pasa nahi badugu, pers-
pektibak ere aldatu 
beharra dago. Orain ar-
tean gehienbat giza— 
eskubideen mailan mo-
gitu izan gara: euskaldu-
nak gara eta euskaraz 
aritzeko eskubide dugu; 
giza—eskubideen kon-
trakoa da eskolarik, irra-
tirik, telebistarik, etab. 
euskaldunentzat ez ego-
tea, etc. etc. Giza esku-
bideak. Birreuskaldun-
tzea, ordea, beste nola-
bait oinarritu eta motf-
batu baharko da. 

